
दिनांक: 17.10.2025

विषयः- फायर सेफ्टी के संबंध में दिशा-निर्देश के संबंध में।

उपरोक्त विषयान्तर्गत लेख है कि हाल के वर्षों में विभिन्न चिकित्सा संस्थानों में

विद्युत शॉर्ट सर्किट, ज्वलनशील पदार्थों के अनुचित भंडारण, तथा फायर सेफ्टी उपकरणों

की अनुपलब्धता के कारण आगजनी की घटनाएँ घटित हुई हैं।

इस परिप्रेक्ष्य में यह आवश्यक हो गया है कि समस्त राजकीय चिकित्सा संस्थानों में

'अग्नि सुरक्षा प्रणाली की स्थिति का मूल्यांकन कर सुधारात्मक एवं निवारक उपायों को शीघ्र

लागू किया जाए तथा प्रत्येक संस्था के पास वैध Fire NOC (No Objection Certificate) उपलब्ध

हो।

भवन संबंधी कार्य:-

1. भवन सुरक्षा प्रमाण पत्र - प्रमुख चिकित्सा अधिकारी प्रभारी / संस्था प्रभारी सार्वजनिक

निर्माण विभाग से समन्वय स्थापित करते हुए अपनी अपनी संस्थाओं का संबंधित विभाग से

संस्था भवन पूर्णतः सुरक्षित है,का प्रमाण पत्र प्राप्त करना सुनिश्चित करें, यदि भवन की

संरचनात्मक सुरक्षा से संबंधित कोई कमी पायी जाती है, तो संबंधित से तकनीमा तैयार

करवाकर आवश्यक निर्माण कार्य / मरम्मत कार्य नियमानुसार करवाया जाना सुनिश्चित करें।

2.भवन के नवीन निर्माण /परिवर्धन/परिवर्तन / :-

a) अस्पतालों में नवीन निर्माण कार्य / परिवर्धन /परिवर्तन कार्यों से पूर्व विस्तृत रिपोर्ट

अनुभवी वास्तुविद से जांच करवायी जाकर ही निर्माण कार्य किये जाएँ।

b) वर्षा ऋतु के दौरान व उपरान्त फॉल्स सीलिंग का सघन निरीक्षण किया जावे । निरीक्षण

के दौरान यदि सीलन अथवा फाल्स सीलिंग की टाईल फूली हुई दिखाई देवे तो तुरन्त

उस स्थान की मरम्मत सुनिश्चित की जावे । इसी प्रकार अगर छत का प्लास्टर फूला

हुआ दिखाई देवे या छत पर सीलन दिखाई देवे तो संपूर्ण छत का प्लास्टर जांच

करवाने के उपरान्त लूज प्लास्टर को हटवाकर नया प्लास्टर करवाया जाना सुनिश्चित



c)

d)

करें। भवन के सेट बैक की चौडाई पर्याप्त हो. जिससे आपातकालीन परिस्थितियों में

वाहन के लिए समुचित मार्ग उपलब्ध हो सके।

प्रत्येक भवन की छत का निरीक्षण वर्षा ऋतु से पहले करवाकर छत की सफाई, नालों

की सफाई नियमित की जाये, जिससे छत पर पानी का भराव ना हो ।

शौचालयों की सफाई नियमित रूप से नॉर्म के अनुरूप की जाये। रूके हुये चैम्बर एवं

सीवर लाइन को तुरन्त दुरस्त किया जाना सुनिश्चित करावें।

• अस्पतालों के प्रवेश द्वार/ द्वारों पर अतिक्रमण तुरन्त हटाया जावे । आपातकालीन

परिस्थितियों में अतिक्रमण से आवाजाही बाधित होने के कारण बचाव कार्य में देरी

उत्पन्न होने की संभावना होती है।

अग्नि सुरक्षा (Fire Safety):

संस्था प्रभारी के यह दायित्व है कि वे संस्था पर अग्नि सुरक्षा से संबंधित आवश्यक

उपकरणों की स्थापना करते हुए उपकरणों को सर्दव क्रियाशील किया जाना सुनिश्चित करें।

अग्निशमन यंत्र:-

फायर एक्सटिंग्विशर

ABC Type, CO2 Type एवं Foam Type Extinguishers संस्था पर जोखिम क्षेत्र के अनुसार
स्थापित हों।

सभी की 'वार्षिक सर्विसिंग रिकॉर्ड' में दर्ज हो।

फायर अलार्म एवं कंट्रोल रूमः-

Fire Alarm Control Panel को Reception या Security Room में स्थापित किया जाए ।

Smoke/Heat Detectors सभी Critical Zones में लगाए जाए।

फायर सेफ्टी ऑडिट:- संस्था पर चिकित्सा स्वास्थ्य एवं परिवार कल्याण मंत्रालय

भारत सरकार द्वारा जारी फायर एण्ड इलैक्ट्रीक्ल सेफ्टी ऑडिट चेकलिस्ट में

बिन्दुवार अंकित निर्देशो की पालना सुनिश्चित करने हेतु प्रत्येक माह ऑडिट किया

जाना सुनिश्चित करें।

फायर एनओसी- संस्था प्रभारी का यह दायित्व है कि वे अपने चिकित्सा संस्थानों में

फायर फायटिंग सिस्टम स्थापित कर फायर एनओसी लिया जाना सुनिश्चित

करेंगे एवं फायर एनओसी को समयबद्ध रूप से रिन्यूवल करवाया जाना भी

सुनिश्चित करें।



नोडल अधिकारी की नियुक्ति - प्रत्येक चिकित्सा संस्थान पर अग्नि सुरक्षा से

संबंधित कार्यों के संपादन हेतु एक नोडल अधिकारी की नियुक्ति की जायें। नोडल

अधिकारी का यह दायित्व होगा कि वह संस्था में कार्यरत समस्त

अधिकारियों / कर्मचारियों को समय-समय पर प्रशिक्षण प्रदान करवाते हुए

नियमित रूप से फायर ड्रिल एवं Evacuation ड्रिल प्रथम एवं तृतीय सोमवार को किया

जाना सुनिश्चित करेगें।

साथ ही नोडल अधिकारी उक्त कार्य से संबंधित समस्त प्रकार के रिकॉर्ड का

संधारण किया जाना भी सुनिश्चित करेंगे।

अग्नि सुरक्षा के संबंध में:-

आईसीयू

a) आईसीयू में बैटरी से चलने वाली आपातकालीन लाईट पर्याप्त संख्या में स्थापित

कराई जानी चाहिए ताकि आग लगने पर सामान्य लाइट बंद होने की स्थिति में

आपातकालीन लाइटें मरीजों की निकासी प्रक्रिया के लिए रोशनी प्रदान कर सकें।

h) प्रत्येक आईसीयू केबिन में स्थानीय आग बुझाने के लिए 2 किलोग्राम का एक एबीसी

प्रकार का अग्निशामक यंत्र सुविधाजनक स्थान पर स्थापित करवाया जाएं। इसको

उपयोग में लाने की आईईसी सामग्री इसी केबिन में लगी होना सुनिश्चित करें।
• आईसीयू के बाहर के कोरिडोर में एक या एक से अधिक पर्याप्त लंबाई की होज

रील / हाई प्रेशर वाटर मिस्ट सिस्टम स्थापित कराई जानी चाहिए ताकि वे आईसीयू

के पूरे क्षेत्र तक पहुँच सकें। साथ ही होज पाइप में मानकों के अनुरूप समुचित
प्रेशर उपलब्ध हो, जिससे आपातकालीन स्थितियों में प्रभावी रूप से फायर फायटिंग

की जा सके।

MCB Distribution Board

एम.सी.बी बोर्ड सदैव आईसीयू के बाहर गलियारों में तथा उचित स्थान पर स्थित

हो एवं उचित रेटिंग (अच्छी क्वालिटी) के हो ताकि शॉर्ट सर्किट की स्थिति में

संबंधित कमरे की बिजली आपूर्ति को बंद किया जा सके।

अस्पतालों में परिसर के भीतर, वार्डों में, ऑफिस स्पेसेज इत्यादि सभी स्थानों को

साफ सुथरा रखा जाने हेतु नियमित साफ-सफाई व्यवस्था सुनिश्चित की जावे ।



अस्पतालों में सुविधाओं के विस्तार हेतु सिक्योरिटी सर्विसेस, कैन्टीन, लॉन्ड्री,

पार्किंग एवं हाउसकीपिंग को पीपीपी /आउटसोर्स के माध्यम से नियमानुसार स्थापित

करने की व्यवस्था सुनिश्चित की जाए।

दिशा सूचक संकेतः-

eoc

. सभी प्रमुख स्थानों पर दिशा सूचक संकेत प्रदर्शित किये जावें तथा निकास संकेतों

पर विशेष तौर पर आपातकालीन निकास और सीढियों के रास्तें स्पष्ट रूप से

चिन्हित होने चाहिए। बिजली गुल होने की स्थिति में इन्हें हर समय रोशन रहना

चाहिए।

विद्युत संबंधी कार्य:-

विद्युत कार्यों के संपादन एवं रखरखाव के संबंध में:-

4) अस्पतालों में अतिरिक्त नवीन निर्माण काय में वास्तविक विद्युत लोड का आकलन

सक्षम एवं अनुभवी विद्युत अभियन्ता के माध्यम से ही करवाया जावे तदानुसार विद्युत

वायर, केबल व अन्य विद्युत सामग्री की रेटिंग में वृद्धि की जावे।

क) निर्माण के दौरान उच्च गुणवत्ता की वायरिंग एवं अन्य विद्युत सामग्री उपयोग में

लिया जाना सुनिश्चित करावें।

c) प्रत्येक चिकित्सालय में समस्त विद्युत वायरिंग, केबलिंग स्वीच बोर्ड, साकेट, एमसीवी,

अर्थिंग एवं अन्य उपकरणों की वार्षिक तकनिकी जांच अधिकृत विद्युत अभियन्ता से

करवायी जायें। किसी भी अस्थाई या अनाधिकृत विद्युत कनेक्शन /एक्सटेंशन बोर्ड

का प्रयोग निषेद्य रहेगा।

d) सभी महत्वपूर्ण बिन्दुओं बिजली कटऑफ स्वीच एवं अर्लिंग पॉइन्ट की स्पष्ट पहचान

सुनिश्चित की जायें।

• विद्युत उपकरणों की मरम्मत केवल प्रशिक्षत तकनीशियन / इलेक्ट्रीशियन द्वारा ही

करवायी जायें।

1) संस्थान में यदि अतिरिक्त निर्माण कार्य प्रारम्भ किया जाता है तो यह सुनिश्चित

करना अतिआवश्यक है, कि इस निर्माण कार्य से पूर्व के निर्मित भवनों में

सीपेज / सीलन इत्यादि से वायरिंग व स्थापित उपकरणों में पानी ना जा रहा हो।

2) तापन उपकरणों यथा पोर्टेबल हीटर, बायलर इत्यादि उपकरणों से ज्वलनशील

पदार्थों को दूर रखा जाना चाहिए। नियन्त्रण उपायों में हीटिंग उपकरणो से जुड़े



संभावित खतरों को पहचानने के लिए कर्मचारियों को प्रशिक्षण देना एवं नियमित

निरीक्षण और रखरखाव के लिए प्रोटोकॉल बनाया जावे ।

1) आईसीयू एवं ओटी में स्थापित हाई एण्ड बायोमेडिकल उपकरणों हेतु मानको के

अनुरूप स्वतंत्र एवं समर्पित प्रोपर रेटिंग विद्युत वायरिंग का उपयोग किया जावे।

1) पावर वायरिंग पृथक विद्युत कन्ड्यूट्स /चैनल्स के द्वारा की जानी चाहिए एवं संपर्क

वोल्टेज को रोकने हेतु पावर वायरिंग एक दूसरे से अलग रखी जावे।

1) विद्युत प्रणालियों को अस्थायी ओवर वोल्टेज (सर्ज वोल्टेज) से बचाने के

लिए एमसीबी डीबी में सर्ज प्रोटेक्शन डिवाइस (एसपीडी) प्रदान करके संरक्षित किया
जावे ।

k) चिकित्सा संस्थानों में विद्युत संस्थापनों के सुचारू रूप से संचालन हेतु प्रिवेन्टिव

मेनटेनेन्स शिड्यूल लागू किया जावे ।

1) चिकित्सा संस्थानों में संपूर्ण विद्युत संस्थापनों का सिंगल लाइन डायाग्राम विद्युत
अभियन्ताओं के माध्यम से बनवाया जाकर स्थापित किया जावे।

1) चिकित्सा संस्थानों में विद्युत संस्थापनों को पर्याप्त अर्थिंग से कनेक्ट किया जावे ।

1) चिकित्सा संस्थानों में विद्युत संस्थापनों की जांच एवं सुरक्षा का प्रमाण-पत्र विद्युत
निरीक्षक से प्रति छह माह के अंतराल में प्राप्त किया जावे ।

0)

p)

प्रायः यह देखने में आया है कि चिकित्सा संस्थानों में विद्युत कक्षों में सफाई व्यवस्था

संवेदको के द्वारा झाडू / डस्टबीन /फिनाइल इत्यादि रखी जाती है, जिससे विद्युत

कक्ष के पैनल्स में नमी के कारण जंग लग जाता है एवं विद्युत पैनल्स का उपयोग

बाधित होता है। अतः सभी विद्युत कक्ष पूर्णतया साफ रखे जाने चाहिए एवं समुचित

प्रकाश व्यवस्था, एग्जॉस्ट फैन इत्यादि लगाये जाना सुनिश्चित करें।

समस्त कर्मचारियों को मासिक रूप से प्रशिक्षण दिया जाना चाहिए, जिससे वे सुरक्षा

प्रक्रियाओं एवं चैकलिस्ट से स्पष्ट रूप से परिचित हो सकें तथा मॉकड्रिल में भाग

लेना सुनिश्चित करें।

अतः उक्त निर्देशों की पालना किया जाना सुनिश्चित करें।

(गायत्री राठौड़)
प्रमुख शासन सचिव

चिकित्सा एवं स्वास्थ्य विभाग,
राजस्थान जयपुर



क्रमांक: एफ (15) / चि.प्र. / फायर सेफ्टी / 2025/176
प्रतिलिपि निम्न को सूचनार्थ एवं आवश्यक कार्यवाही हेतु प्रेषित है:

दिनांक: 1710.2025

1. निजी सचिव, प्रमुख शासन सचिव चिकित्सा एवं स्वास्थ्य विभाग जयपुर।
2. मिशन निदेशक, एनएचएम जयपुर।
3. निदेशक जन स्वास्थ्य, चिकित्सा एवं स्वास्थ्य सेवायें राज० जयपुर।
4. प्रभारी सर्वर रूम को भेजकर निर्देशित है कि उक्त आदेश को विभागीय वेबसाईट पर

अपलोड करना सुनिश्चित करें।
5. रक्षित पत्रावली ।


